
Atvinnuveganefnd Alþingis

Akureyri, 29. mars 2019 

Tilv. :2019-03-22-0739/0.2

Efni: Umsögn um drög að frumvarpi til laga um töku gjalds vegna fiskeldis í sjó og 
fískeldissjóð, 710. mál.

Vísað er til erindis sem barst Fiskistofu 22. mars sl. þar sem óskað er umsagnar um ofangreint 
málefni.

í 2. mgr. 3. gr. frumvarpsins segir að e f upplýsingum er ekki skilað, þær reynast ófullnægjandi 
eða ótrúverðugar, þá skuli Fiskistofa skora á viðkomandi að bæta úr. E f ekki er bætt úr eða 
skýringar teljast ótrúverðugar skal Fiskstofa áætla framleiðslumagn og leggja á 10% álag.

Fiskistofa kom áhyggjum sínum á framfæri til Atvinnuvega og nýsköpunarráðuneytis hinn 1. 
mars sl. varðandi augljós vandkvæði sem upp geta komið við beitingu þessa ákvæðis, eins og 
hvaða upplýsingar þarna sé átt við, hvernig og út frá hverju Fiskistofa eigi að meta gæði 
þeirra og/eða trúverðugleika og hvernig og út frá hverju Fiskistofa eigi að áætla 
framleiðslumagn.

Gert er ráð fyrir því að stofn til álagningar gjalds miðist við þyngd afurða við slátrun, upp úr 
sjó. Afurðir úr fiskeldi cru ekki vigtaðar á hafnarvog eins og við á um afla fiskiskipa úr sjó.
Því mun álagningin fela í sér að safna verður upplýsingum frá fiskeldisaðilum sérstaklega. 
Fiskistofa vill benda á að Matvælastofnun fer með stjórnsýslu og hefur eftirlit með fiskeldi. 
Matvælastofnun hefúr því tök á að afla upplýsinga um ofangreinda þætti og meta 
trúverðugleika upplýsinga frá fiskeldisfyrirtækjum. Það kann því að vera eðlilegra 
fyrirkomulag að M atvælastofnun annist það verkefni að safna upplýsingum sem stofn til 
álagningar gjalds muni miðast við og jafnvel sjái um álagninguna í kjölfarið.

Fiskistofa telur brýnt að ofangreindar forsendur, sem Fiskistofu er ætlað að vinna cftir skv. 2. 
mgr. 3. gr. frumvarpsins, liggi skýrar fyrir, svo Fiskistofa geti sinnt eftirlitshlutverki sínu.

